ՀԻՄՆԱՎՈՐՈՒՄ
 «Զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը հաստատելու մասին» Հայաստանի Հանրապետության կառավարության որոշման նախագծի ընդունման 
	Իրավական ակտի անհրաժեշտությունը

	Սույն իրավական ակտի ընդունման անհրաժեշտությունը բխում է ՀՀ կառավարության 2011 թվականի նոյեմբերի 10-ի ՀՀ միգրացիայի պետական կարգավորման քաղաքակա-նության հայեցակարգի իրականացման 2012-2016 թվականների գործողությունների ծրագիրը հաստատելու մասին» թիվ 1593-Ն որոշմամբ հաստատված N1 հավելվածի 12.2.1 կետի պահանջներից:

	Ընթացիկ իրավիճակը և խնդիրները

	Փախստականի ճանաչման, ապաստանի տրամադրման հետ կապված հարաբերությունները   կարգավորված են 2008 թվականի նոյեմբերի 27-ին ընդունված «Փախստականների և ապաստանի մասին» ՀՀ օրենքով:  Առաջացել է անհրաժեշտություն կարգավորելու զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը: 

	Տվյալ բնագավառում իրականացվող քաղաքականությունը

	 Ներկայումս փախստականներին վերաբերող քաղաքականությունը իրականացվում է  «Փախստականների և ապաստանի մասին» ՀՀ օրենքով: Զանգվածային տեղաշարժված բնակչության, այդ թվում փախստականների հետ կապված  հարցերը հանդիսանում է ռազմական դրության և արտակարգ իրավիճակների ժամանակ շահագրգիռ մարմինների հիմնական խնդիրներից մեկը:

	Կարգավորման նպատակը և բնույթը

	Կարգավորել զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը: 

	Նախագծի մշակման գործընթացում ներգրավված ինստիտուտները և անձինք

	Նախագիծը մշակվել է ՀՀ արտակարգ իրավիճակների նախարարության, ՀՀ ՏԿՆ միգրացիոն պետական ծառայության, ՀՀ սփյուռքի նախարարության, ՀՀ առողջապահության  նախարարության կողմից:

	Իրավական ակտեր, որոնց հիման վրա կամ որոնցից օգտվելով մշակվել է նախագիծը

	ՀՀ կառավարության «Զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը հաստատելու մասին» որոշման նախագիծը մշակվել է «Փախստականների և ապաստանի մասին», «Քաղաքացիական պաշտպանության մասին», «Արտակարգ իրավիճակներում բնակչության պաշտպանության մասին», «Իրավական ակտերի մասին» ՀՀ օրենքների և ՀՀ կառավարության 2011 թվականի նոյեմբերի 10-ի թիվ 1593-Ն ՀՀ միգրացիայի պետական կարգավորման քաղաքականության հայեցակարգի իրականացման 2012-2016 թվականների գործողությունների ծրագիրը հաստատելու մասին» որոշման հիման վրա:

	Ակնկալվող արդյունքները

	Ռազմական դրության և արտակարգ իրավիճակների ժամանակ զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման գործուն կարգի առկայությունն է:

	ՏԵՂԵԿԱՆՔ
ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

	ՀՀ կառավարության «Զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը հաստատելու մասին» որոշման նախագծի ընդունումը պետական կամ տեղական ինքնակառավարման մարմինների բյուջեներում ծախսերի կամ եկամուտների էական ավելացում կամ նվազում չի առաջացնում:

	ՏԵՂԵԿԱՆՔ
ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԳՈՐԾՈՂ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

	ՀՀ կառավարության «Զանգվածային տեղաշարժված բնակչության, այդ թվում փախստականների ընդունման, հաշվառման, տեղաբաշխման, ժամանակավոր կացարաններով, կենսագործունեության և բժշկական ապահովման կարգը հաստատելու մասին» որոշման նախագծի ընդունումը այլ նորմատիվ իրավական ակտերի ընդունման կամ գործող իրավական ակտերում փոփոխություններ և լրացումներ կատարելու անհրաժեշտություն չի առաջացնում:


ՀՀ արտակարգ իրավիճակների նախարար Արմեն Երիցյան






